Kurd bi xewna Xweseriya Demoqratîk li qonaxa piştî Esad temaşe dikin

Ji destpêka şoreşa Sûrî  ya 15.Adara 2011 an û heya niha alîgerê Partiya Yekitiya Demoqrat PYD ê di nava liv û tevgereke rojane dene, bi hatina nava gel ya bi sedan qadroyên siyasî  û avakirina sazî û dezgehên netewî li rojavayê Kurdistan, her wiha jî li darxistina meş, mêtîng û semîneran, hêviyeke mezin li ba gel afirand. Her wiha jî rojavayê Kurdistan ber birêkxistineke xurt ya ku karibe bersiva demê bide ve bir.
PYD ê ji bo pêkanîna xweseriya demoqratîk dest bi avakirina sasiyan kir!

Ji dema destpêka şoreşê û heya niha PYD ê gelek sazî avakirin e di nav wan de  ``Tevgera Civaka Demoqrat´´(TCD) ku mîna sîwana hêzên netewî li vî beşê Kurdistanê kar û xebatên xwe dimeşîne,  her wiha jî saziya ciwananên Rojavaye Kurdistan û yekîtiya Star aktîf kir. Di vê dema nazik de PYD ê lez da avakirên meclisên gel, vê xebatê hîn bêhtir behwerî da gel ku ev partî wê karibe wan bi parêze û bighîne qunaxa azadiyê.

PYD ê di nav Muxalefeta Sûrî de!

Kar û xebatê PYD di nav opozosyona Ereb de gihaye qunaxeke bilind, PYD ê di nava kordinasyona netewî a welatparêz de hem li derveyî welat û hem li hindirê welat ciyê xwe digre, ev opozisyon hêzeke mezin ya demoqratên Sûriye ye û her wiha jî hêzeke serekeye ku di nav de gelek kesayetên navdar cî digrin. Serokê PYD ê bi rêz Salih Muslim Bavê Welat cîgerê seroke di nav vê hêzê de û li Eurûpa jî birêz Xalid Îsa cîgerê berpirsê giştî yê vê rêkxistinê ye.

Li ser asta navxweyî!

PYD ê ji destpêka şoreşê û heya niha hewil dide ku partiyên Kurdan li vî beşê Kurdistanê bîne ba hev û yekîtiya hêzên siyasî ava bike ji bo bi daxwazeke hevgirtî derkevin pêşberî opozosyona Ereb yan jî ger rêcîm guhertinên bingehî çêbike ji bo wê jî amadebin. Ev hewildanên PYD ê hem li welat û hem jî li Eurupa berdewamin.

PYD ê bingeha xweseriya demoqratîk li rojavayê Kurdistanê avakiriye û niha jî navroka wê tijî dike. 
Ez bi hêvîme ku her kes bi erkên xwe rabe ji bo Kurd ji lîstikên welatên derdor û kesayetên keysbaz werin parastin. Û her wiha jî ji guhrtinên dema pêş bêpar nemînin.
Ku Kurdên Rojava vê tirênê derbas kin ji kêmayî ve 50 sal lazime ku em dîse vê derfetê bidestbixin, ev jî eger Kurd li rojavayê Kurdistan man heya hingî.

Ice piştî tirên derbas be bi tepa li xwe xistin û haho kirin feyde nake niha dem dema hişmendiyê ye û dema hevgirtin û yekîtiyê ye, gel beryara yekîtiyê daye maye ku hêzên siyasî jî  vê beryarê erê bikin.

